Akafist  ku P. Ď. Mariji

Kondák 1.


Vzbránnoj Vojevóďi pobidíteľnaja, jáko izbávľšesja ot zlých, blahodárstvennaja vospisújem tí rabí tvojí, Bohoródice: no jáko imúščaja deržávu nepobidímuju, ot vsjákich nás bíd svobodí, da zovém tí: Rádujsja, nevísto nenevístnaja.

Íkos 1.

Ánhel predstáteľ s nebesé póslan býsť, reščí Bohoródici: rádujsja, i so bezplótnym hlásom voploščájema Ťá zrjá, Hóspodi, užasášesja, i stojáše zovýj k néj takovája:


1Rádujsja, jéjuže rádosť vozsijájet:


2Rádujsja, jéjuže kľátva isčéznet.


3Rádujsja, pádšaho Adáma vozzvánije:


4Rádujsja, sléz Jévinych izbavlénije.


5Rádujsja, vysotó neudobovoschodímaja čelovíčeskimi pómysly:


6Rádujsja, hlubinó neudobozrímaja i ánheľskima očíma.


7Rádujsja, jáko jesí carévo sidálišče:


8Rádujsja, jáko nósiši nosjáščaho vsjá.


9Rádujsja, zvizdó javľájuščaja sólnce:


10Rádujsja, utróbo božéstvennaho voploščénija.


11Rádujsja, jéjuže obnovľájetsja tvár:


12Rádujsja, jéjuže poklaňájemsja tvorcú.


Rádujsja, nevísto nenevístnaja.

Kondák 2.


Víďašči svjatája sebé v čistoťí, hlahólet Havriílu dérzostno: preslávnoje tvojehó hlása neudoboprijáteľno duší mojéj javľájetsja: bezsímennaho bo začátija roždestvó káko hlahóleši, zovýj: Allilúja.

Íkos 2.


Rázum nedorazumivájemyj razumíti Ďíva íščušči, vozopí k služáščemu: iz bokú čístu, Sýnu káko jésť rodítisja móščno, rcý mi; K néjže ón rečé so stráchom, obáče zovýj síce:


1Rádujsja, sovíta neizrečénnaho taínnice:


2Rádujsja, molčánija prosjáščich víro.


3Rádujsja, čudés Christóvych načálo:


4Rádujsja, veľínij jehó hlavízno.


5Rádujsja, ľístvice nebésnaja, jéjuže sníde Bóh:


6Rádujsja, móste prevoďáj súščich ot zemlí na nébo.


7Rádujsja, ánhelov mnohoslovúščeje čúdo:


8Rádujsja, bisóv mnohoplačévnoje poražénije.


9Rádujsja, svít neizrečénno rodívšaja:


10Rádujsja, jéže káko, ni jedínaho že naučívšaja.


11Rádujsja, premúdrych prevoschoďáščaja rázum:


12Rádujsja, vírnych ozarjájuščaja smýsly.


Rádujsja, nevísto nenevístnaja.

Kondák 3.


Síla výšňaho osiní tohdá v začátiju brakoneiskúsnuju, i blahoplódnaja tojá ložesná, jáko seló pokazá sládkoje, vsím choťáščym žáti spasénije, vnehdá píti síce: Allilúja.

Íkos 3.


Imúšči bohoprijátnuju Ďíva utróbu, vostečé ko Jelisavéti: mladénec že ónoja, ábije poznáv sejá cilovánije, rádovašesja, i ihráňmi jáko písňmi vopijáše ko Bohoródici:


1Rádujsja, ótrasli neuvjadájemyja rozhó:


2Rádujsja, plodá bezsmértnaho sťažánije.


3Rádujsja, ďílateľa ďílajuščaja čelovikoľúbca:


4Rádujsja, sadíteľa žízni nášeja róždšaja.


5Rádujsja, nívo, rasťáščaja hobzovánije ščedrót:


6Rádujsja, trapézo, nosjáščaja obílije očiščénija.


7Rádujsja, jáko ráj píščnyj procvitáješi:


8Rádujsja, jáko pristánišče dušám hotóviši.


9Rádujsja, prijátnoje molítvy kadílo:


10Rádujsja, vsehó míra očiščénije.


11Rádujsja, bóžije k smértnym blahovolénije:


12Rádujsja, smértnych ko Bóhu derznovénije.


Rádujsja, nevísto nenevístnaja.

Kondák 4.


Búrju vnútr imíja pomyšlénij sumníteľnych, cilomúdrennyj Jósif smjatésja, k tebí zrjá nebráčňij, i brakookrádovannuju pomyšľája, neporóčnaja: uvíďiv že tvojé začátije ot Dúcha svjáta, rečé: Allilúja.

Íkos 4.


Slýšaša pástyrije ánhelov pojúščich plotskóje Christóvo prišéstvije, i tékše jáko k pástyrju, víďat sehó jáko áhnca neporóčna, vo črévi Maríiňi upásšasja, júže pojúšče ríša:


1Rádujsja, áhnca i pástyrja máti:


2Rádujsja, dvóre slovésnych ovéc.


3Rádujsja, nevídimych vrahóv mučénije:


4Rádujsja, rájskich dveréj otverzénije.


5Rádujsja, jáko nebésnaja srádujutsja zemným:


6Rádujsja, jáko zemnája slikovstvújut nebésnym.


7Rádujsja, apóstolov nemólčnaja ustá:


8Rádujsja, strastotérpcev nepobidímaja dérzoste.


9Rádujsja, tvérdoje víry utverždénije:


10Rádujsja, svítloje blahodáti poznánije.


11Rádujsja, jéjuže obnažísja ád:


12Rádujsja, jéjuže oblekóchomsja slávoju.


Rádujsja, nevísto nenevístnaja.

Kondák 5.


Bohotéčnuju zvizdú uzrívše volsví, tojá posľídovaša zarí: i jáko svitíľnik deržášče ju, tóju ispytáchu krípkaho carjá, i dostíhše nepostižímaho, vozrádovašasja jemú vopijúšče: Allilúja.

Íkos 5.

9.
Víďiša ótrocy chaldéjstii na rukú Ďivíču, sozdávšaho rukámi čelovíki, i Vladýku razumivájušče jehó, ášče i rábij priját zrák, potščášasja darmí poslužíti jemú, i vozopíti blahoslovénňij:


1Rádujsja, zvizdý nezachodímyja Máti:


2Rádujsja, zaré táinstvennaho dné.


3Rádujsja, prélesti péšč uhasívšaja:


4Rádujsja, Tróicy taínniki prosviščájuščaja.


5Rádujsja, mučíteľa bezčelovíčnaho izmetájuščaja ot načáľstva:


6Rádujsja, Hóspoda čelovikoľúbca pokazávšaja Christá.


7Rádujsja, várvarskaho izbavľájuščaja služénija:


8Rádujsja, timínija izimájuščaja ďíl.


9Rádujsja, ohňá poklonénije uhasívšaja:


10Rádujsja, plámene strastéj izmiňájuščaja.


11Rádujsja, vírnych nastávnice cilomúdrija:


12Rádujsja, vsích rodóv vesélije.


Rádujsja, nevísto nenevístnaja.

Kondák 6.


Propovídnicy bohonósnii bývše volsví, vozvratíšasja vo Vavilón, skončávše Tvojé proróčestvo: i propovídavše Ťá Christá vsím, ostáviša Íroda jáko bujeslóvna, ne vídušča píti: Allilúja.

Íkos 6.


Vozsijávyj vo Jehípťi prosviščénije ístiny, othnál jesí lží ťmú: ídoli bo jehó, Spáse, ne terpjášče Tvojejá kríposti, padóša, sích že izbávľšiisja vopijáchu k Bohoródici:


1Rádujsja, ispravlénije čelovíkov:


2Rádujsja, nizpadénije bisóv.


3Rádujsja, prélesti deržávu poprávšaja:


4Rádujsja, ídoľskuju lésť obličívšaja.


5Rádujsja, móre, potopívšeje Faraóna mýslennaho:


6Rádujsja, kámeňu, napoívšij žážduščyja žízni.


7Rádujsja, óhnennyj stólpe, nastavľájaj súščyja vo ťmí:


8Rádujsja, pokróve míru, šíršij óblaka.


9Rádujsja, píšče, mánny prijémnice:


10Rádujsja, sládosti svjatýja služíteľnice.


11Rádujsja, zemlé obitovánija:


12Rádujsja, iz nejáže tečét méd i mlekó.


Rádujsja, nevísto nenevístnaja.

Kondák 7.


Choťášču Simeónu ot nýňišňaho víka prestávitisja preléstnaho, vdálsja jesí jáko mladénec tomú, no poználsja jesí jemú i Bóh soveršénnyj. Ťímže udivísja tvojéj neizrečénňij premúdrosti, zovýj: Allilúja.

Íkos 7.


Nóvuju pokazá tvár, jávľsja ziždíteľ nám ot nehó bývšym, iz bezsímennyja prozjáb utróby, i sochranív jú, jákože bí, netľínnu, da čúdo víďašče vospojém jú, vopijúšče:


1Rádujsja, cvíte netľínija:


2Rádujsja, vínče vozderžánija.


3Rádujsja, voskresénija óbraz oblistájuščaja:


4Rádujsja, ánhelskoje žitijé javľájuščaja.


5Rádujsja, drévo svitloplodovítoje, ot nehóže pitájutsja vírnii:


6Rádujsja, drévo blahosinnolístvennoje, ímže pokryvájutsja mnózi.


7Rádujsja, vo črévi nosjáščaja izbáviteľa pľínénnym:


8Rádujsja, róždšaja nastávnika zablúždšym.


9Rádujsja, sudií právednaho umolénije:


10Rádujsja, mnóhich sohrišénij proščénije. 


11Rádujsja, odéždo nahích derznovénija:


12Rádujsja, ľubý, vsjákoje želánije pobiždájuščaja. 


Rádujsja, nevísto nenevístnaja.

Kondák 8.


Stránnoje roždestvó víďivše, ustranímsja míra, úm na nebesá prelóžše: sehó bo rádi vysókij Bóh, na zemlí javísja smirénnyj čelovík, choťáj privleščí k vysoťí tomú vopijúščyja: Allilúja.

Íkos 8.


Vés bí v nížnich, i výšnich nikákože otstupí neopísannoje Slóvo: snizchoždénije bo božéstvennoje, ne prechoždénije že místnoje býsť, i roždestvó ot Ďívy bohoprijátnyja, slýšaščija sijá:


1Rádujsja, Bóha nevmistímaho vmistílišče:


2Rádujsja, čestnáho táinstva dvéri.


3Rádujsja, nevírnych sumníteľnoje slýšanije:


4Rádujsja, vírnych izvístnaja pochvaló.


5Rádujsja, kolesníce presvjatája, súščaho na cheruvímich:


6Rádujsja, selénije preslávnoje, súščaho na serafímich.


7Rádujsja, protívnaja v tóžde sobrávšaja:


8Rádujsja, ďívstvo i roždestvó sočetávšaja.


9Rádujsja, jéjuže razrišísja prestuplénije:


10Rádujsja, jéjuže otvérzesja ráj.


11Rádujsja, kľučú cárstvija Christóva,


12Rádujsja, nadéždo bláh víčnych.


Rádujsja, nevísto nenevístnaja.

Kondák 9.


Vsjákoje jestestvó ánheľskoje udivísja velíkomu Tvojehó vočelovíčenija ďílu: nepristúpnaho bo jáko Bóha, zrjáše vsím pristúpnaho čelovíka, nám úbo sprebyvájušča, slýšašča že ot vsích: Allilúja.

Íkos 9.


Vitíja mnohoviščánnyja, jáko rýby bezhlásnyja vídim
o tebí, Bohoródice: nedoumivájut bo hlahólati, jéže káko, i Ďíva prebyváješi, i rodíti vozmohlá jesí: mý že táinstvu divjáščesja, vírno vopijém:


1Rádujsja, premúdrosti bóžija prijátelišče:


2Rádujsja, promyšlénija jehó sokróvišče.


3Rádujsja, ľubomúdryja nemúdryja javľájuščaja:


4Rádujsja, chitroslovésnyja bezslovésnyja obličájuščaja.


5Rádujsja, jáko obujáša ľútii vzyskátele:


6Rádujsja, jáko uvjadóša basnotvórcy.


7Rádujsja, afinéjskaja pleténija rasterzájuščaja:


8Rádujsja, rýbarskija mréži ispolňájuščaja.


9Rádujsja, iz hlubiný nevíďinija izvlačájuščaja:


10Rádujsja, mnóhi v rázumi prosviščájuščaja.


11Rádujsja, korabľú choťáščich spastísja:


12Rádujsja, pristánišče žitéjskich plávanij.


Rádujsja, nevísto nenevístnaja.

Kondák10.


Spastí choťá mír, íže vsích ukrasíteľ, k semú samoobitován priíde, i pástyr sýj, jáko Bóh, nás rádi javísja po nám čelovík: podóbnym bo podóbnoje prizváv, jáko Bóh, slýšit: Allilúja.

Íkos 10.

Sťiná jesí ďívam, Bohoródice Ďívo, i vsím k tebí pribihájuščym: íbo nebesé i zemlí tvoréc ustróji ťá, prečístaja, vséľsja vo utróbi tvojéj, i vsjá prihlašáti tebí naučí:


1Rádujsja, stólpe ďívstva:


2Rádujsja, dvér spasénija.


3Rádujsja, načáľnice mýslennaho nazdánija:


4Rádujsja, podáteľnice Božéstvennyja bláhosti.


5Rádujsja, tý bo obnovíla jesí začátyja stúdno:


6Rádujsja, tý bo nakazála jesí okrádennyja umóm. 


7Rádujsja, tlíteľa smýslov upraždňájuščaja:


8Rádujsja, síjateľa čistotý róždšaja.


9Rádujsja, čertóže bezsímennaho unevíščenija:


10Rádujsja, vírnych Hóspodevi sočetávšaja. 


11Rádujsja, dóbraja mladopitáteľnice ďívam:


12Rádujsja, nevistokrasíteľnice dúš svjatých.


Rádujsja, nevísto nenevístnaja.

Kondák 11.


Pínije vsjákoje pobíždájetsja, sprostrétisja tščáščejesja ko mnóžestvu mnóhich ščedrót Tvojích, ravnočíslennyja bo peská písni ášče prinósim Tí, Carjú svjatýj, ničtóže soveršájem dostójno, jáže dál jesí nám Tebí vopijúščym: Allilúja.

Íkos 11:


Svitoprijémnuju sviščú, súščym vo ťmí jávľšujusja, zrím svjatúju Ďívu: neveščéstvennyj bo vžihájušči óhň, nastavľájet k rázumu božéstvennomu vsjá, zaréju úm prosviščájuščaja, zvánijem že počitájemaja, sími:


1Rádujsja, lučé úmnaho sólnca:


2Rádujsja, svitílo nezachodímaho svíta.


3Rádujsja, mólnije, dúšy prosviščájuščaja:


4Rádujsja, jáko hróm, vrahí ustrašájuščaja.


5Rádujsja, jáko mnohosvítloje vozsijaváješi prosviščénije:


6Rádujsja, jáko mnohotekúščuju istočáješi rikú.


7Rádujsja, kupíli žívopisújuščaja óbraz:


8Rádujsja, hrichóvnuju otémľuščaja skvérnu.


9Rádujsja, báne, omyvájuščaja sóvisť:


10Rádujsja, čáše, čérpľuščaja rádosť.


11Rádujsja, oboňánije Christóva blahouchánija:


12Rádujsja, životé tájnaho vesélija.


kRádujsja, nevísto nenevístnaja.

Kondák 12.


Blahodáť dáti voschoťív, dolhóv drévnich, vsích dolhóv rišíteľ čelovíkom, priíde sobóju ko otšédšym tohó blahodáti, i razdráv rukopisánije, slýšit ot vsích síce: Allilúja.

Íkos 12.


Pojúšče tvojé roždestvó, chválim ťá vsí, jáko oduševlénnyj chrám, Bohoródice: vo tvojéj bo vselívsja utróbi soderžáj vsjá rukóju Hóspoď, osvjatí, proslávi, i naučí vopíti tebí vsích:


1Rádujsja, selénije Boha i Slóva:


2Rádujsja, svjatája svjatých bóľšaja.


3Rádujsja, kovčéže pozlaščénnyj Dúchom:


4Rádujsja, sokróvišče životá neistoščímoje.


5Rádujsja, čestnýj vínče caréj blahočestívych:


6Rádujsja, čestnája pochvaló jeréjev blahohovíjnych.


7Rádujsja, cérkve nepokolebímyj stólpe:


8Rádujsja, cárstvija nerušímaja sťinó.


9Rádujsja, jéjuže vozdvížutsja pobídy:


10Rádujsja, jéjuže nizpádajut vrazí.


11Rádujsja, ťíla mojehó vračevánije:


12Rádujsja, duší mojejá spasénije.


Rádujsja, nevísto nenevístnaja.

Kondák 13.


O vsepítaja Máti, róždšaja vsích svjatých svjaťíjšeje Slóvo, nýňišneje prijémši prinošénije, ot vsjákija izbávi napásti vsích, i búduščija izmí múki, o tebí vopijúščich: Allilúja. 

(Séj kondák hlahóli 3 x)

I páki čtétsja 1-šij íkos:


Ánhel predstáteľ s nebesé póslan býsť, reščí Bohoródici: rádujsja, i so bezplótnym hlásom voploščájema Ťá zrjá, Hóspodi, užasášesja, i stojáše zovýj k néj takovája:


1Rádujsja, jéjuže rádosť vozsijájet:


2Rádujsja, jéjuže kľátva isčéznet.


3Rádujsja, pádšaho Adáma vozzvánije:


4Rádujsja, sléz Jévinych izbavlénije.


5Rádujsja, vysotó neudobovoschodímaja čelovíčeskimi pómysly:


6Rádujsja, hlubinó neudobozrímaja i ánheľskima očíma.


7Rádujsja, jáko jesí carévo sidálišče:


8Rádujsja, jáko nósiši nosjáščaho vsjá.


9Rádujsja, zvizdó javľájuščaja sólnce:


10Rádujsja, utróbo božéstvennaho voploščénija.


11Rádujsja, jéjuže obnovľájetsja tvár:


12Rádujsja, jéjuže poklaňájemsja tvorcú.

I páki kondák 1-šij:

Vzbránnoj Vojevóďi pobidíteľnaja, jáko izbávľšesja ot zlých, blahodárstvennaja vospisújem tí rabí tvojí, Bohoródice: no jáko imúščaja deržávu nepobidímuju, ot vsjákich nás bíd svobodí, da zovém tí: Rádujsja, nevísto nenevístnaja.

Molítva ko Presvjaťíj Bohorodici


Prijmí, vseblahomóščnaja, prečístaja hospožé Vladýčice Bohorodíteľnice, sijá čestnýja dáry, tebí jedíňij prikládnyja, ot nás nedostójnych rabóv tvojích, ot vsích rodóv izbránnaja, vsích tvárej nebésnych i zemných výššaja jávľšajasja. Ponéže bo tebé rádi býsť Hóspoď síl s námi, i tobóju Sýna Bóžija poznáchom, i spodóbichomsja svjatáho Ťíla jehó, i prečístyja Króve jehó. Ťímže blažénna jesí v róďich rodóv Bohoblažénnaja, cheruvímov svitľíjši, i serafímov čestňíjši súščaja. I nýňi, vsepítaja presvjatája Bohoródice, ne prestáj moľáščisja o nás nedostójnych rabích tvojích, jéže izbávitisja ot vsjákaho sovíta lukávaho, i ot vsjákaho obstojánija: i sochranítisja nám nevreždénnym ot vsjákaho jadovítaho prilóha dijávoľskaho. No dáže do koncá molítvami tvojími neosuždénnych nás sobľudí: jáko da tvojím zastuplénijem i pómoščiju spasájemi, slávu, chvalú, blahodarénije i poklonénije za vsjá, v Trojci jedínomu Bóhu i vsích Sozdáteľu vozsylájem, nýňi i prísno, i vo víki vikóv. Amíň.

